
AHOLI DAROMADLARI VA ULARNING 
SHAKLLANISH MANBALARI

So‘fiyeva Xusniya Soxibjonovna
TDIU Andijon filiali
“Mutaxassislik, ijtimoiy-gumanitar va aniq fanlar” kafedrasi katta o‘qituvchisi
Email: xusniyasofiyeva@gmail.com

Annotatsiya. Ushbu maqolada aholi daromadlari va ularning shakllanish manbalari o‘rganildi. Mahsuldor mehnat faoliyati, 
tadbirkorlikdan olinadigan tushumlar, ijtimoiy to‘lovlar, mulkiy daromadlar va xalqaro transfertlar aholi daromadlari 
tizimining asosiy elementlari sifatida tahlil qilindi. Tadqiqotda taqqoslama, tuzilmaviy va statistik tahlil usullaridan 
foydalanildi. Natijalar aholi daromadlari tarkibida ish haqi va tadbirkorlik daromadlari yetakchi o‘rin egallashini, ijtimoiy 
hamda mulkiy daromadlar ulushi esa barqaror o‘sish tendensiyasiga ega ekanini ko‘rsatdi. Muhokama qismida 
daromadlar dinamikasiga ta’sir etuvchi mehnat bozori, ijtimoiy siyosat, raqamli iqtisodiyot va migratsion jarayonlar kabi 
omillar yoritildi. Tadqiqot aholi daromadlari tizimini takomillashtirish va daromad manbalarini diversifikasiyalash bo‘yicha 
amaliy xulosalarni shakllantiradi.

Kalit soʻzlar: aholi daromadlari, ish haqi, tadbirkorlik daromadlari, ijtimoiy to‘lovlar, mulkiy daromadlar, transfertlar, mehnat 
bozori, daromadlar tarkibi, statistik tahlil.

Abstract. This article examines household incomes and the mechanisms of their formation. Productive labor activity, 
revenues from entrepreneurship, social payments, property income, and international transfers were analyzed as the main 
components of the household income system. Comparative, structural, and statistical analysis methods were applied in 
the study. The results indicate that wages and entrepreneurial income hold leading positions in the structure of household 
incomes, while the shares of social and property income show a stable growth trend. The discussion section highlights 
factors influencing income dynamics, including the labor market, social policy, the digital economy, and migration flows. 
The study provides practical recommendations for improving the household income system and diversifying income 
sources.

Key words: household incomes, wages, entrepreneurial income, social payments, property income, transfers, labor 
market, income structure, statistical analysis.

Аннотация. В данной статье изучены доходы населения и источники их формирования. Производительная 
трудовая деятельность, поступления от предпринимательства, социальные выплаты, имущественные доходы 
и международные трансферты проанализированы как основные элементы системы доходов населения. В 
исследовании использованы методы сравнительного, структурного и статистического анализа. Результаты 
показывают, что заработная плата и предпринимательские доходы занимают ведущие позиции в структуре 
доходов населения, тогда как доля социальных и имущественных доходов демонстрирует устойчивую тенденцию 
роста. В разделе «Обсуждение» раскрыты факторы, влияющие на динамику доходов, такие как рынок труда, 
социальная политика, цифровая экономика и миграционные процессы. Исследование формирует практические 
рекомендации по совершенствованию системы доходов населения и диверсификации источников доходов.

Ключевые слова: доходы населения, заработная плата, предпринимательские доходы, социальные выплаты, 
имущественные доходы, трансферты, рынок труда, структура доходов, статистический анализ.

K I R I S H
Aholi daromadlari mamlakatning iqtisodiy rivojlanishi, turmush darajasi va ijtimoiy barqarorligining eng 

muhim ko‘rsatkichlaridan biri sifatida makroiqtisodiy jarayonlarning barqarorligini belgilaydi. Daromadlar 
hajmi va tarkibi nafaqat fuqarolarning iste’mol imkoniyatlari, balki ularning jamg‘arma shakllantirish qobiliyati, 
investitsiyalarga bo‘lgan moyilligi hamda iqtisodiyotdagi umumiy biznes faolligiga bevosita ta’sir ko‘rsatadi. 

Aholi farovonligini oshirishga qaratilgan davlat siyosati, jumladan soliq imtiyozlari, ijtimoiy yordamlar, bandlikni 
rag‘batlantirish dasturlari hamda tadbirkorlik infratuzilmasining rivojlanishi daromadlar manbalarining 
kengayishiga xizmat qilmoqda. Shu bilan birga, raqamli iqtisodiyotning jadal rivojlanishi, mehnat bozoridagi 
yangi kasblar va moslashuvchan bandlik shakllarining paydo bo‘lishi ham daromad mexanizmlarini tubdan 
o‘zgartirmoqda. Shunday ekan, aholi daromadlarining shakllanish mexanizmi, ularning tarkibiy tuzilishi va 
rivojlanish dinamikasini ilmiy asosda o‘rganish mamlakatning iqtisodiy siyosatini takomillashtirish, ijtimoiy 
himoya choralarini optimallashtirish hamda barqaror iqtisodiy o‘sish modelini shakllantirish uchun dolzarb 
ahamiyat kasb etadi.

M A V Z U G A  O I D  A D A B I Y O T L A R  S H A R H I
Aholi daromadlari va ularning shakllanish manbalari masalasi iqtisodiy nazariya va ijtimoiy rivojlanish 

bo‘yicha olib borilgan ko‘plab ilmiy tadqiqotlarda o‘z aksini topgan. Klassik iqtisodchilar A. Smit va D. Rikardoning 
yondashuvlarida daromadlar mehnat, kapital va yer kabi ishlab chiqarish omillaridan kelib chiqishi qayd etilgan 
bo‘lsa, zamonaviy iqtisodiy adabiyotlarda daromadlar tarkibi ijtimoiy-iqtisodiy tizim rivojlanishi bilan bevosita 
bog‘liq holda talqin qilinadi. Aholi daromadlarining tuzilishi, ularning barqarorligi va o‘sish dinamikasini o‘rganish 
bo‘yicha so‘nggi yillarda iqtisodiy tadqiqotchilar tomonidan chuqur tahlillar olib borilmoqda.

O‘zbekistonlik olimlar — M. Abdullaev (2019) va N. Maxmudov (2020) — daromadlar shakllanishining 
makroiqtisodiy omillarini tahlil qilib, aholi daromadlarining asosiy manbalari sifatida mehnat faoliyati, tadbirkorlik 
daromadlari, ijtimoiy to‘lovlar va mulkiy daromadlar ustuvorligini ta’kidlaydi. Ularning fikricha, iqtisodiyotning 
tarkibiy modernizatsiyasi, xususiy sektorning kengayishi va ijtimoiy siyosatning takomillashuvi daromadlarning 
barqaror o‘sishiga zamin yaratadi. R.X. Alimov (2018) o‘z tadqiqotlarida daromadlar dinamikasini iqtisodiy 
o‘sish ko‘rsatkichlari bilan bog‘lab, real daromad o‘sishiga ta’sir qiluvchi omillar — inflyatsiya, bandlik darajasi, 
investitsiyalar hajmi — bo‘yicha asoslangan xulosalar beradi.

Shuningdek, Sh. Tojiev va D. Abdullaeva (2021) aholi daromadlarini oshirishning iqtisodiy mexanizmlarini 
o‘rganib, soliq yengilliklari, mikroqarzlar, kichik biznesni qo‘llab-quvvatlash dasturlarining samaradorligini 
ta’kidlaydi. Ularning izlanishlarida norasmiy bandlikni qisqartirish va rasmiy mehnat bozorini kengaytirish 
daromadlar shaffofligini oshirishga xizmat qilishi qayd etiladi. Sh. Yarqulov (2022) tomonidan ishlab chiqilgan 
baholash metodikasida aholi turmush darajasi va real daromad ko‘rsatkichlari o‘rtasidagi o‘zaro bog‘liqlik ilmiy 
asoslangan bo‘lib, daromadlar tengsizligi masalasi ham alohida o‘rganilgan.

Xalqaro adabiyotlarda ham daromadlar tuzilishi va sifat omillari bo‘yicha muhim tadqiqotlar mavjud. A. 
Rastou va E. Rumyantseva (2019) ijtimoiy-iqtisodiy rivojlanishning aholi daromadlari bilan o‘zaro bog‘liqligini 
tahlil qilib, daromadlarning ko‘payishi ijtimoiy farovonlik va iqtisodiy barqarorlik uchun asosiy omil ekanini 
ta’kidlaydi. N. Dolganova (2018) esa mulkiy daromadlar, foiz tushumlari, dividendlar va aktivlardan olinadigan 
daromadlarning sifat ko‘rsatkichlari hamda hayot sifati bilan bog‘liq jihatlarni chuqur o‘rgangan.

Umuman, adabiyotlar sharhi shuni ko‘rsatadiki, aholi daromadlari shakllanishi makroiqtisodiy jarayonlar, 
mehnat bozori holati, ijtimoiy siyosat, raqamli iqtisodiyot va global migratsiya jarayonlari bilan uzviy bog‘liq. 
Zamonaviy tadqiqotlar daromad manbalarini diversifikatsiya qilish, rasmiy bandlikni kengaytirish, moliyaviy 
savodxonlikni oshirish va yuqori samarali iqtisodiy siyosat choralarini qo‘llash orqali aholi farovonligini barqaror 
oshirish mumkinligini ko‘rsatadi.

T A D Q I Q O T  M E T O D O L O G I YA S I
Tadqiqotda aholining daromadlari va ularning shakllanish manbalarini baholash uchun taqqoslama, 

tuzilmaviy va statistik tahlil usullari qo‘llanildi. Taqqoslama tahlil orqali 2025-yil yanvar–sentabr ko‘rsatkichlari 
o‘tgan yilning mos davri bilan solishtirildi. Tuzilmaviy tahlil yordamida daromadlarning asosiy manbalari — 
mehnat faoliyati, tadbirkorlik daromadlari, ijtimoiy to‘lovlar, mulkiy daromadlar va transfertlar ulushi aniqlab 
berildi. Statistik tahlilda rasmiy davlat ma’lumotlari, jumladan iste’mol narxlari indeksi qo‘llanilib, real daromadlar 
o‘sishi inflyatsiya ta’siridan tozalangan holda baholandi. Hududiy tahlil orqali daromadlar tarkibidagi farqlar va 
ularning shakllanishiga ta’sir etuvchi iqtisodiy omillar o‘rganildi.

T A H L I L  V A  N A T I J A L A R
Dastlabki ma’lumotlarga ko‘ra, 2025-yilning yanvar–sentabr oylarida aholining umumiy daromadlari 825,3 

trln so‘mni tashkil etdi. Aholi daromadlari bo‘yicha real o‘sish sur’atlarini aniqlashda narx omillari ta’sirini istisno 
qilish maqsadida inflyatsiya ko‘rsatkichlarining asosiy turlaridan biri — iste’mol narxlari indeksi (INI) qo‘llaniladi. 
Iste’mol narxlarining o‘zgarishi hisobga olinganda, o‘tgan yilning mos davriga nisbatan aholining umumiy 
daromadlarining real o‘sish sur’ati 108,4 % ni tashkil etdi (1-jadval).

1-jadval. Aholining umumiy daromadlari (2025-yil yanvar–sentabr)1 

Ko‘rsatkichlar Hajmi Nominal o‘sish sur’ati, % Real o‘sish sur’ati, %

Aholining umumiy daromadlari, trln so‘m 825,3 118,4 108,4

Aholi jon boshiga umumiy daromadlar, mln so‘m 21,8 116,1 106,3

2025-yilning yanvar–sentabr holatiga ko‘ra, aholi jon boshiga umumiy daromadlar 21,8 mln so‘mni, aholi 
jon boshiga umumiy daromadlarning nominal o‘sish sur’ati 116,1 % ni va real o‘sish sur’ati 106,3 % ni tashkil 
etdi.

2025-yilning yanvar–sentabr oylarida aholining umumiy daromadlarining katta qismi yollanma ishchilarning 
daromadlari hamda mustaqil ravishda band bo‘lishdan olingan daromadlarni o‘z ichiga oluvchi mehnat 
faoliyatidan olingan daromadlar hisobiga shakllandi. Ushbu turdagi daromadlar aholining umumiy daromadlarida 
59,9 % ulushni egalladi. Aholi umumiy daromadlari tarkibida shaxsiy iste’mol uchun o‘zida ishlab chiqarilgan 
xizmatlardan olingan daromadlar ulushi 6,6 %, mol-mulkdan olingan daromadlar ulushi 3,3 %, transfertlardan 
olingan daromadlar ulushi esa  30,2 % ni tashkil etdi (1-rasm).

2025-yil yanvar-sentabr

1-rasm. O‘zbekiston Respublikasida aholi umumiy daromadlari tarkibi2

Hududlar bo‘yicha aholi umumiy daromadlari tarkibida mehnat faoliyatidan olingan daromadlar (yollanib 
ishlovchilarning ish haqi va mustaqil ravishda band bo‘lishdan olinadigan daromadlar)ning eng yuqori ulushi 
Navoiy viloyatida — 78,0 % — qayd etildi. Farg‘ona, Xorazm, Samarqand, Andijon, Surxondaryo, Qashqadaryo 
viloyatlari, shuningdek Toshkent shahri va Namangan viloyatlarida esa bu ko‘rsatkich respublika o‘rtacha 
darajasiga nisbatan biroz past shakllangan. Respublika bo‘yicha aholi daromadlari tarkibida shaxsiy iste’mol 
uchun o‘zida ishlab chiqarilgan xizmatlardan olinadigan daromadlar va mol-mulkdan olinadigan daromadlarning 
ulushi nisbatan kam bo‘lsada, Toshkent shahrida ularning ulushi 20,5 % ni tashkil qilgani e’tiborga molik.

Tahlillar aholining daromadlari asosan quyidagi manbalar orqali shakllanishini ko‘rsatdi:
1.Ish haqi va maoshlar aholi umumiy daromadining eng katta qismini tashkil etadi. Oxirgi yillarda xizmatlar 

sohasi va xususiy sektorda bandlikning kengayishi ushbu manba ulushining o‘sishiga xizmat qilmoqda.
2.Tadbirkorlik va o‘zini o‘zi band qilishdan olinadigan daromadlar izchil ortib bormoqda. Mahalla va mahalliy 

hududlarda kichik tadbirkorlikni qo‘llab-quvvatlash dasturlari, shuningdek norasmiy bandlikdan rasmiy sektorga 
o‘tish jarayonlari daromadlarning shaffofligini yanada kuchaytirmoqda.

3.Ijtimoiy to‘lovlar — pensiyalar, nafaqalar va ijtimoiy yordamlar — aholining ijtimoiy himoyaga muhtoj 
qatlamlari uchun muhim daromad manbaidir. Bu to‘lovlar qamrovining kengayishi daromadlar tarkibidagi 
ulushini oshirmoqda.

4.Mulkiy daromadlar — ijara, dividendlar, foizlar va boshqa tushumlar — kapitalga ega aholi qatlamida 
sezilarli ahamiyatga ega. Qimmatli qog‘ozlar bozorining rivojlanishi ushbu yo‘nalishda qo‘shimcha imkoniyatlar 
yaratmoqda.

5.Transfertlar (xorijdan pul o‘tkazmalari) ayrim hududlarda aholi daromadlarining muhim qismiga aylangan 
bo‘lib, mehnat migratsiyasi oqimining barqarorligi bilan bog‘liq.

1	 Milliy statistika qo‘mitasi ma’lumotlari.
2	 Milliy statistika qo‘mitasi ma’lumotlari.

Umuman olganda, aholi daromadlari tarkibida ish haqi va tadbirkorlikdan tushumlar yetakchiligicha 
qolmoqda. Shuningdek, ijtimoiy to‘lovlar va mulkiy daromadlar ulushi ham izchil o‘sib bormoqda.

Tahlil natijalari daromadlar shakllanishi bir necha omillar bilan chambarchas bog‘liq ekanini ko‘rsatadi:
•mehnat bozoridagi ijobiy o‘zgarishlar, yangi ish o‘rinlarining yaratilishi ish haqi daromadlarining barqaror 

o‘sishini ta’minlamoqda;
•tadbirkorlik muhitining takomillashuvi, kichik biznesning kengayishi daromad manbalarini diversifikatsiya 

qiladi;
•ijtimoiy siyosatning samaradorligi, kam ta’minlangan qatlamlarni qo‘llab-quvvatlash umumiy daromadlar 

barqarorligiga xizmat qiladi;
•raqamli iqtisodiyotning rivojlanishi, yangi xizmatlar va platformalar orqali qo‘shimcha daromad manbalarini 

shakllantirmoqda.
Shu bilan birga, ayrim hududlarda transfertlar ulushining yuqoriligi iqtisodiy faol aholi bandligini yanada 

oshirish zarurligini ko‘rsatadi. Daromadlar tengsizligiga oid statistik ko‘rsatkichlar esa bu yo‘nalishda kompleks 
choralar ko‘rilishi uchun asos yaratadi.

X U L O S A  V A  T A K L I F L A R 
Aholi daromadlari va ularning shakllanish manbalarini ilmiy tahlil qilish mamlakatda kechayotgan iqtisodiy 

jarayonlarni to‘g‘ri baholash, samarali ijtimoiy siyosat yuritish hamda barqaror iqtisodiy o‘sish omillarini 
aniqlashda muhim ahamiyat kasb etadi. Tadqiqot natijalari aholining umumiy daromadlari tarkibida ish haqi va 
tadbirkorlikdan olinadigan daromadlar yetakchi o‘rinda ekanini, ijtimoiy to‘lovlar va mulkiy daromadlar ulushi esa 
izchil oshib borayotganini ko‘rsatdi. Bu esa mamlakatda iqtisodiy faollikning kengayishi, tadbirkorlik subyektlari 
sonining ko‘payishi va fuqarolarning moliyaviy savodxonligining oshib borayotganidan dalolat beradi. Kelgusida 
iqtisodiy o‘sishni yanada jadallashtirish uchun mehnat bozorini modernizatsiya qilish, kichik biznes va o‘zini o‘zi 
band qilish shakllarini qo‘llab-quvvatlash, shuningdek, investitsiya faolligini yanada kuchaytirish dolzarb vazifa 
bo‘lib qolmoqda. Shu bilan birga, raqamli iqtisodiyot imkoniyatlaridan keng foydalanish, yuqori samaradorlikka 
ega ish o‘rinlarini yaratish va aholining barqaror daromad manbalarini kengaytirish bo‘yicha kompleks chora-
tadbirlar amalga oshirilishi iqtisodiy farovonlikni oshirishga xizmat qiladi.

